
Naš početak
 

Tokom programa ”Poticanje demokratskih
vrijednosti i aktivnog građanstva među mladima”
uočili smo da se ne priča mnogo o međuljudskim
odnosima koji su produbljeni pandemijom. Period

pandemije nas je podstakao na to da počnemo dublje
analizirati ljudske odnose i različite tipove

komunikacije u njima. Zbog toga smo odlučili da
prikupljamo priče prvenstveno putem društvenih
mreža, na način da ljudi podijele sa nama svoja

pozitivna iskustva.
Realizacija ovog projekta ne bi bila moguća bez

organizacije Humanity in Action koja je prepoznala
naš potencijal i pružila nam svaki oblik potpore.
Humanity in Action  Bosnia and Herzegovina je

suštinski dio kolaborativne, međunarodne zajednice
studenata i mladih preofesionalaca u Evropi i

Sjedinjenim Američkim Državama.



#1  Dok su svi pričali o COVID-u u
2020. godini, ja ću tu godinu pamtiti po

nečemu mnogo ljepšem. Najboljoj
drugarici sam kumovala i to nije sve,

rodila mi je kumče.   
                                                 Anonimno

 

#2  U prvim mjesecima izolacije sam se
osjećala tako loše. Pospanost, dosada i
neka tuga. Zatim sam ponovo pronašla
ljubav koju sam nekada osjećala prema

knjigama. Sada kao da opet postajem ja. 
                                                Anonimno

 
 

#3  COVID situacija u Sarajevu je za
mene imala poprilično pozitivan ishod.

Postala sam društvenija i upoznala veliki
broj ljudi, na tome sam zahvalna jer je

završetak srednje škole bio tužan period.  
                                 Delila (20), Sarajevo

 



#5  Za vrijeme izolacije sam otkrila jednu
novu ljubav, za koju prije nisam marila, a

to je čitanje. Knjige su postale moja
svakodnevnica. Također sam pronašla i

omiljenu – Ana Karenjina. 
                                Biljana (20), Bijeljina

 

#4  Raskinula sam sa momkom koji je
bio toksičan za mene, toliko da nisam ni
shvatila da je „otjerao“ sve moje stare

prijatelje. Sada se trudim vratiti taj
prijašnji odnos sa njima. 

                                  Aida (19), Sarajevo
 

#6  Nakon nekoliko godina tajne veze, za
vrijeme pandemije sam je ozvaničila, a

porodica i okruženje su to odlično
prihvatili. 

                                                 Anonimno
 



#7  Crtala sam još od osnovne škole, a
onda se desio život. Sve je to otišlo u
drugi plan. Tačnije zaboravila sam da
sam nekad slikala. Korona je donijela
ponovo moju ljubav prema slikarstvu

                                  Midheta (24), Tuzla       
      

#8  Naučila sam da vrednujem slobodu
koja nam je tad bila uskraćena kao i
predavanja na faksu i sam fakultet. 

                                                Anonimno
 

#9  Početkom 2020. sam kupila biciklo,
koje sam još od malena toliko željela...

Period pandemije nisam skoro ni osjetila,
jer mi je vožnja bila izduvni ventil i još

uvijek sam aktivna.
                                Marija (22), Bratunac

 



#11  U januaru sam shvatila da je uredu biti sam,
da život nije ispunjenje nečijih  želja i življenje
tuđim pravilima. Shvatila sam da je život samo

moj i da ne treba da patim za toksičnim osobama.
Udaljila sam se od takvih, a to me je dovelo do
fakulteta o kojem sam sanjala, momka boljeg

nego bilo koja mašta koju sam stvarala u glavi i
prijatelja boljih nego što se mogu zamisliti.

Shvatila sam da vrijedim.
                                                         Anonimno 

                                          
 

#10  Počela sam da slušam klasičnu
muziku i shvatila da je to zapravo onaj

zadnji dio slagalice koji mi je bio potreban
da osjećam mir i odmor koji sam dugo

tražila.  
                                                Anonimno

 

#12  Istinsku sreću sam pronašla u
trenucima gdje nisam očekivala, osmijeh
drage osobe, sunce u poslijepodnevnim
satima ili dobra knjiga. Sreću zaista čine

male stvari. 
                                   Ajna (20), Sarajevo

 



#13  Uvijek sam bila neko ko se zadovoljavao
sitnicama. Sa svojih petnaest godina ušla sam
u jedan od najtoksičnijih perioda svog života.

Nakon tri godine sam se izvukla iz tog i
napokon sam shvatila da samo zato što me
sitnice usrećuju ne znači da ne zaslužujem

svijet. Sreću pronalazimo tek onda kad
shvatimo da je sami sebi pružamo. 

                                   Alma (18), Sarajevo     
      

#14  Otac me više ne pita kako ću se
udati jer ne volim kuhati. Smatram da
mogu puno više da pružim od jela na
stolu, moja ljubav je mnogo više.  

                                                Anonimno
 

#15  Tokom pandemije imala sam vremena i
energije za nešto pored posla obzirom da smo
radili remote. Započela sam online business i

zaradila nekoliko stotina dolara za par
mjeseci. Zarada se povećavala iz mjeseca u
mjesec. Vjerovatno se nikad ne bi desilo da

nije bilo COVID-a. 
                                                    Anonimno



#17  Oduvijek sam maštala da dobijem
mlađu sestru. Čudo se dogodilo i želja mi se

ostvarila u 2021. godini kada sam to
najmanje očekivala. 

                               Aleksandra (21), Bijeljina
                                          

 

#16  Prije devet godina sam upoznao
drugaricu iz Rumunije u jednoj igrici i ovaj

mjesec ćemo se napokon upoznati uživo
nakon toliko vremena. 

                                                Anonimno
 

#18  Završila sam fakultet i pronašla
posao iz snova. 

                                                  Anonimno



#19  Ponovo sam počela svirati gitaru za
vrijeme lockdown-a i shvatila sam koliko

mi je to zapravo nedostajalo.    
                                                    Anonimno

      

#20   Tokom covida sam imala sreću da
poboljšam lične odnose. Zbližila sam se

sa ocem s kojim prije nisam imala
veoma prisan odnos, dok je istovremeno
odnos s partnerom postao sve kvalitetniji
i dublji. Zaista imam sreću da za mene

nije bilo sve tako sivo u ovom periodu.   
                                                Anonimno

 

#21 Nakon 9 mjeseci veze na daljinu
došao je i ja sam konačno sretna i

ispunjena.
                                                   Anonimno



#23  Zahvaljujući slobodnom vremenu u
izolaciji konačno sam završila magistarski
rad. Dugo sakupljane bilješke razbacane

svuda po radnoj sobi napokon su poprimile
smislen oblik i ocijenjene najboljom

ocjenom. „Ušao“ je u top deset radova
fakulteta. 

                                      Benisa (41), Sarajevo                                
 

#22  2020. godine sam kupila psa i
ostvarila se moja dugogodišnja želja. Bila

je uz mene u najtežim trenucima moga
života, zahvalna sam na tome.

                                                Anonimno
 

#24   Dugo vremena sam željela da imam
psa. Prošlogodišnja situcija i usamljenost
navela me na to da usvojim jedno malo

štene koje je prije par dana proslavilo svoj
prvi rođendan i koje je zbližilo čitavu

porodicu. 
                                     Melisa (21), Tuzla



#25   Tokom pandemije sam saznao da
imam najbolju sestru na svijetu. 

                                    Imran (14), Sarajevo
      

#26  Nikad nisam slušala Sinana Sakića.
Sad slušam. Mrak je.   

                                        Elma (20), Plav 
 

#27  Zaljubio sam se.
                                                   Anonimno

#28  Dobio sam mail koji nije trebao biti
poslan meni, odnosno bila je greška. Sada

imam novog prijatelja.
                                                Anonimno

 



#30  Za mene pandemija nije uopšte loš
period. Napokon sam s mirom igrao    League

of Legends.  
                                                    Anonimno                     

 

#29  Shvatila sam da se bez razloga
konstantno svađam sa sestrom. Vidim da

pretjerujem u nekim stvarima i sada
imamo bolji odnos.

                                               Anonimno

#31   Naučila sam da volim sebe.
                                                    Anonimno

      

#32  Tokom karantina sam se zbližio sa
osobom koja mi je do tada bila
simpatija. To mi je pomoglo da

prebrodim karantin. 
                                                Anonimno

 



#35  Iznad Tešnja zora sviće
Ljubav naša vječna biće.

 
Za Leki sa prošle priče.

Čitajući vaše priče lakše prebrodim dan.
                                                       Anonimno                  

 

#36  Zdravo Pozitivnije, da te obavijestim
da sam nakon one toksične veze ušla

ponovo u vezu.
 Ljudi moji, svi se prebole.

                                                  Anonimno

#34  Ne znam kako da preživim Elmin put
u Sutomore, ali izdržat ću.                                                         
                                        Lejla (20), Tešanj

#33 This pandemic gave me the time I
needed to find out who I am. It also allowed
me to spend more time with my family and

become closer with my cousins.
                                    Tala (18), Charlotte



#37   Vala nek je i prošla corona da
konačno vidim more!

                                        Isma (54), Tešanj      

#38  Trejdao sam se s jaranicom: čitanje
filozofskih knjiga (ja) za anime (ona).
Bio je to enormno težak potez s moje
strane jer nisam ljubitelj čitanja, ali
jedini koji sam mogao učiniti da nju
natjeram da gleda, a sebe da čitam.

Nadam se *POZITIVNOM*
iznenađenju s obje strane.

                                Mirza (20), Sarajevo
 

#39  Ovo je prvo ljeto u mom životu kada
sam se opustila, riskirala i maksimalno

uživala.
                                                  Anonimno

                                    



#40  S obzirom da svi mi za odmor biramo
gradove van države u kojoj živimo tokom

pandemije COVID-19 situacija je bila malo
drugačije. Zbog nemogućnosti prelaska preko
granica imala sam priliku temeljno upoznati
gradove svoje domovine, otkrivati njene čari
koje smo svi mi negdje potisnuli. Posjetila
sam mnoštvo jezera na koje sam u djeliću

sekunde, zbog mnogih obaveza i zaboravila.
Također kako izreka kaže u svakom zlu ima

nešto dobro, izolacija koja nam je svima
teško pala u jednu ruku bila je učinkovati u
jačanju porodičnih, prijateljskih odnosa, svi

smo se u ovom zlu nekako zbližili.
                                  Selma (20), Doboj Istok

#41  Izbacila sam iz svog života toksične
osobe prethodnih mjeseci, otvorile su mi se
nove prilike te ubrzo prisustvujem jednom

ogromnom event-u.
                                                  Anonimno



#42 Zorobljenici smo savremene tehnologije
koja nam dijelom upravlja životima, uz to kada

se doda i ubrzan život koji vodimo miriše na
haos. Zbog mogućnosti koje nam pruža

savremena tehnologija, knjiga u kojekakvim
formatima na onaj pravi miris korica omiljene
knjige smo i zaboravili. Kada vrijeme vratim

unazad dijelom pandemiji COVID-19 mogu reći
i jedno malo hvala. Zbog posljedica koje je virus

nosio sa sobom poput izolacije koja nam je
ujedno stvorila i prostor za stvari koje volimo a
koje smo potisnuli zbog svakodnevnih obaveza
poput čitanja omiljenih knjiga. Tokom izolacije
pročitala sam 12 knjiga koje su itekako proširile
moje vidike, obogatile moj rječnik. Pandemijo

hvala ali ne vraćaj se spoznali smo prave
vrijednosti, bar se nadam da jesmo...

 Zahida (20), Doboj Istok)

#43  Tokom pandemije doživio sam
mnogo pozitivnih stvari koje me svakim

danom čine sretnim. Sreću treba
prepoznati i u njoj uživati. Misli pozitivno
i dešavat će ti se pozitivne stvari.                                            

Muhamed (22), Zenica



#45  Tokom karantina sam počela da pišem
dnevnik jer sam shvatila da je svaki dan bitan

i da je važno da ostavimo neki trag svakog
našeg dragocjenog trenutka. Mnogo se

sretnije osjećam.
                                                        Anonimno                              

 

#44  Još čekam da mi se ono pozitivno
desi. Možda mi on napokon dođe. Ne

gubim nadu.
                                                  Anonimno

#46  Možda je teško zaraditi novac.
Napatiš se, umoriš i preznojiš, ali na kraju

dana si sretan jer si postigao nešto.
                                                   Anonimno



#47   Dugo sam putovala u školu jer daleko
živim od grada. Ova pandemija mi je
dozvolila da se naspavam i odmorim.

                                                        Anonimno

#48  Zahvalna sam jer u svom okruženju
imam pravu raju. Uvijek su tu za mene.

                                                Anonimno 

#49  Shvatila sam da mi ne treba niko da
bih voljela sebe.

                                                   Anonimno
                                    

#50  Sretne i zahvalne što imamo
mogućnost čitati vaše priče.

                                          Tim Pozitivnije

